
Farr Limited
1. Dan huwa appell tas-soéjeta konvenuta minn

sentenza tas-26 ta’ Gunju 2012 li lagghet it-talba tal-atturi
ghar-revindikazzjoni ta’ bi¢¢a art minn idejn il-konvenuta.

2. ll-fatti relevanti sehhew hekk: B’kuntratt tat-22 ta’
Frar 1989 fl-atti tan-Nutar Pierre Cassar [“il-kuntratt tal-
1989”"] l-atturi kisbu minghand [-amministratur tal-beni
ekklezjasti¢i fMalta I-utli dominju ghal hamsa u ghoxrin
(25) sena minn dakinhar ta’ bi¢¢a art fis-Swieqi, limiti ta’

San Giljan. Relevanti ghall-kawza tallum hemm dawn |-
istipulazzjonijiet fil-kuntratt:

»3. ... l-enfitewta jkun obbligat jifdi ¢-¢ens kollu mhux
aktar tard minn hamsa u ghoxrin (25) sena mid-data tal-
kuntratt u b’hekk jakkwista I-proprieta shiha libera u
franka.

»12. Fil-kaz li jirrizulta illi I-kejl jew il-konfigurazzjoni tal-art
ma jkunux jikkorrispondu ma’ dawk murija fil-pjanta
annessa mal-att, u purké d-differenza fil-kejl tkun tagbez
almenu |-ghaxra fil-mija, I-enfitewta jkollu d-dritt li, fi Zzmien
sentejn mid-data tal-att, jew jitlob ir-rexissjoni tal-
koncessjoni jew jitlob I-aggustamenti tac-cens skond il-kejl
misjub.«

3. L-atturi bnew hajt fuq din I-art li kisbu b’enfitewsi
izda dan il-hajt ighidu illi bnewh aktar ’il gewwa mil-linja li
tagsam I-art taghhom mill-bgija tal-art tad-direttarju, b’'mod
illi bejn il-hajt u I-bgija tal-art tad-direttarju hemm bic¢c¢a art,
tal-kejl ta’ madwar ghaxar metri kwadri (10m?) illi I-atturi
jghidu illi hija parti mill-art li kisbu b’enfitewsi.

4. B’kuntratt tat-28 ta’ Mejju 1993 fl-atti tan-Nutar
Mario Felice [‘il-kuntratt tal-1993”] is-socjeta konvenuta
kisbet minghand [-istess amministratur  tal-beni
ekklezjasti¢i fMalta il-proprjeta ta’ bic¢a art ohra fis-
Swieqi, tmiss ma’ dik tal-atturi. Is-so¢jeta konvenuta
okkupat ukoll, billi dehrilha li kienet parti mill-art minnha
mixtrija, dik il-bic¢a art ta’ madwar ghaxar metri kwadri 'l
barra mill-hajt imsemmi fuq li bnew I-atturi. Din il-bi¢¢a art
sejra minn issa | quddiem tissejjah “I-art kontestata”.

5. Billi dehrilhom illi I-art kontestata hija taghhom |-
atturi fl-1997 waqqghu I-hajt imsemmi fuq u regghu bnewh
fejn dehrilhom illi ghandha tkun il-linja li tagsam [-art
taghhom minn dik tal-konvenuta. Il-konvenuta fethet
kawza ta’ spoll li ngatghet favur taghha b’sentenza
moghtija minn din il-qorti fis-6 ta’ Frar 2004, u I-hajt rega’
nbena fejn kien gabel.

6. Billi baqghu tal-fehma illi l-art kontestata hija
taghhom, ghalkemm okkupata mill-konvenuta, I-atturi
fethu din il-kawza u talbu illi I-qorti, wara Ii tghid illi I-

konvenuta ma ghandha ebda jedd, personali jew reali, fuq
l-art kontestata, tizgombra lill-konvenuta mill-istess art
kontestata.

7. Ghandu jinghad illi b’kuntratt tal-4 ta’ Ottubru 2007
fl-atti tan-Nutar Keith Francis German [“il-kuntratt tal-
20077], wara li nfethet il-kawza, I-atturi kisbu minghand il-
gvern (bhala suc¢éessur tal-amministratur tal-beni
ekklezjastici) id-dirett dominju ghaz-zmien i kien fadal
mill-hamsa u ghoxrin (25) sena tal-konc¢essjoni
enfitewtika, i.e. sal-21 ta’ Frar 2014, u |-proprjeta shiha
wara li jaghlaq i¢-¢ens tal-art li kienu kisbu I-utli dominju
temporanju taghha bil-kuntratt tal-1989. Dan ghamluh billi
ngdew bil-jedd li kellhom taht il-patt numru tlieta (3) tal-
istess kuntratt’.

8. Is-socjeta konvenuta ikkontestat it-titolu tal-atturi u
ressget ukoll l-e¢cezzjoni ta’ dekadenza tal-jedd ta’
azzjoni tal-atturi billi I-kawza fethuha wara li ghalaq it-
terminu ta’ sentejn imsemmi fil-patt numru tnax (12) tal-
kuntratt tal-1989.

9. L-ewwel qorti ¢ahdet I|-e¢Cezzjoni ta’ dekadenza
wara li ghamlet dawn il-konsiderazzjonijiet:
‘... dwar l-allegata dekadenza tal-azzjoni attrici ... is-

soc¢jeta konvenuta ged tikkontendi li abbazi tal-kuntratt tal-
bejgh, I-atturi kellhom terminu ta’ sentejn biex jiddeducu
kull pretensjoni dwar il-porzjoni art li huma akkwistaw mill-
Kurja. Hawn saret referenza ghall-att ta’ akkwist tat-22 ta’
Frar 1982 u specifikament ghall-paragrafu 12 ...

“Illi din il-klawsola tohloq rabta vinkolanti biss bejn I-atturi,
qua enfitewti, u l-amministratur tal-beni ekklezjastici
(Kurja) fMalta, qua konc¢edent. Dan ifisser li ghal dak i
jirrigwarda I-konvenuta, tali klawsola tikkostitwixxi res inter
alios acta, u ghalhekk ma hija ta’ ebda siwi ghad-difiza
taghha kontra I-atturi f'din il-kawza.

“INi kull kaz, I-atturi ma kellhom ebda intenzjoni li jagixxu
kontra I|-kon¢edent billi huma jghidu li dak li qed
jippretendu bhala taghhom johrog mill-att ta’ konc¢essjoni
enfitewtika, u li l-uzurpazzjoni ta’ dik il-porzjoni tal-art li
dwarha hemm nuqqas ta’ gbil tnisslet mill-pretensjonijiet li
gew vantati [mi]s-soc¢jeta konvenuta. Ghalhekk din |-
eccezzjoni hija infondata u ged tigi michuda.”

10. Imbaghad, wara li qalet illi x-xiehda u d-dokumenti
fil-process juru illi I-art kontestata hija parti mill-art tal-atturi

! Ara para. 2, supra.

mhux tal-konvenuta, kompliet ghamlet dawn il-
konsiderazzjonijiet:

“... Finalment, anke jekk kien hemm overlapping, jigi
relevat li filwaqt li l-atturi akkwistaw il-porzjoni tal-art
taghhom, plot 6, fis-sena 1989, is-socjeta konvenuta
akkwistat |-proprieta taghha mill-Kurja fI-1993. Huwa
minnu i l-atturi ma rnexxilhomx jippruvaw li kellhom il-
pussess effettiv tal-art kollha li fil-fatt kienu akkwistaw ...
izda b’dagshekk langas kien ifisser, jew seta’ jinghad i,
wara debita verifika, I-art minnhom vantata ma kenitx
tassew taghhom. Darba i jirrizulta li I-akkwist ta’ din I-
estensjoni tal-art kif jemergi mill-kuntratt tat-22 ta’ Frar
1989 u l-pjanta anessa, kien antecedenti ghall-kuntratt li
kkonkludew Farr Limited mal-Kurja fl-1993, ghandu jsegwi
li I-atturi ghandhom prova aqwa u ahjar minn dik fornuta
mill-konvenuta. Dan ukoll hu hekk, jigifieri apparti minn
dak li jissemma’ fil-kuntratt u minn dak li jidher fil-pjanta
annessa, ghaliex il-principju regolatorju fkaz simili huwa
dak i prior in tempore potior in iure.”

11. Ghal dawn ir-ragunijiet l-ewwel qorti laqghet it-
talbiet tal-atturi u ikkundannat lill-konvenuta tizgombra
mill-art fi zmien tletin (30) jum.

12. Is-socjeta konvenuta appellat mis-sentenza u
ressget dawn l-aggraviji:
13. l-ewwel qorti applikat hazin il-principju prior in

tempore potior in iure, ghax bil-kuntratt tal-1989 I-atturi
kisbu biss [-utile dominium u ghalhekk, fl-aghar ipotesi
ghall-konvenuta, bil-kuntratt tal-1993 il-konvenuta setghet
tikseb id-dirett dominju li baga’ tas-sid;

14. l-ewwel qorti qalet hazin meta qalet illi I-
konvenuta ma setghetx tistrieh fuq it-terminu ta’
dekadenza ta’ sentejn taht l-art. 12 tal-kuntratt tal-1989
bejn l-atturi u l-amministratur tal-beni ekklezjastici;

15. il-kuntratt tal-2007, Ii bih I-atturi kisbu d-dirett
dominju ghaz-zmien li kien fadal u I-proprjeta shiha ghaz-
zmien ta’ wara minghand is-suc¢essur tal-amministratur
tal-beni ekklezjastici, jikkonferma illi I-atturi kellhom biss I-
uti dominju temporanju meta I-konvenuta xtrat I-art
taghha; u

16. bhala fatt, il-konvenuta ghandha |-proprjeta
shiha tal-art kontestata u mhux biss id-dirett dominju.

17.  L-atturi wiegbu fis-17 t'Awissu 2012 u fissru ghala,
fil-fehma taghhom, I-appell ghandu jigi mi¢hud.

18. L-ewwel u t-tielet aggravji huma marbutin flimkien
billi effettivament ighidu I-istess haga: illi bil-kuntratt tal-
1989 I-atturi kisbu biss I-utli dominju u illi d-dirett dominju
baga’ tas-sid, li ghalhekk seta’ validament jittrasferih lill-
konvenuta fl-1993. Naturalment, dan l-aggravju jkun
relevanti biss jekk jinsab illi I-art kontestata kienet tassew
parti mill-art trasferita lill-atturi b’titolu ta’ enfitewsi
temporanja bil-kuntratt tal-1989. Xieraq ghalhekk li nqisu I-
ewwel l-aggravju li jolgot dan il-punt, i.e. jekk I[-art
kontestata kinitx parti mill-art li kisbu I-atturi bil-kuntratt tal-
1989, li huwa I-meritu tar-raba’ aggravju.

19. ll-konvenuta fissret dan l-aggravju hekk:

“‘L-ewwel prova hija li tant kien hemm qgbil bejn il-Kurja u |-
akkwirenti tal-plots li I-perit tal-Kurja kellu jissettja il-
boundaries illi l-atturi stess flimkien ma’ dawk |i gew
allokati I-plots |-ohra mxew skond il-marki stabbiliti mill-
perit Joseph Saliba u tellghu I-hajt li jiddividi n-naha ta’
wara tal-plots taghhom mill-plot ... proprjeta tas-socjeta
konvenuta skond il-marki moghtija mill-perit imsemmi. II-
punt kollu huwa li hu tella’ I-hajt skond il-marki ssettjati
mill-perit Saliba u ghalhekk dawn il-marki gew minnu u
mill-akkwirenti |-ohra accettati. Ghalhekk kien hemm qbil
bejn dawk kollha li gew allokati I-plots li I-boundary bejn il-
plots taghhom u I-proprjeta tas-soc¢jeta appellanti kellu
jkun skond il-marki moghtija mill-perit Saliba fuq il-post u
s-sit u dan ghaliex huma kollha kemm huma mxew
maghhom.

“It-tieni prova hija li l-atturi ghandhom fil-kuntratt tal-
akkwist tal-enfitewsi temporanju datat 22 ta’ Frar 1989 fl-
atti tan-Nutar Pierre Cassar kondizzjoni mmarkata numru
12 fejn “fil-kaz li jirrizulta li I-kejl jew il-konfigurazzjoni tal-
art ma jkunux jikkorrispondu ma' dawk murija fil-pjanta
annessa mal-att, u purké d-differenza fil-kejl tkun tagbez
almenu |-ghaxra fil-mija, I-enfitewta jkollu d-dritt li fi Zzmien
sentejn mid-data tal-att, jew jitlob ir-rexissjoni tal-
konc¢essjoni jew jitlob I-aggustamenti tac-cens skond il-kejl
misjub”. ... [A]add ma appella mill-kejl li sar dak in-nhar
tas-26 t'Awissu 1989. Ghalhekk kif jirrizulta mill-kuntratt
tal-akkwist ... l-appellati u I-Kurja kienu ftiehmu Ii jista’
ikun i |-kejl u I-konfigurazzjoni tal-art setghu ma

jikkorrispondhux ma’ dawk murija fil-pjanta annessa mal-
kuntratt tal-akkwist. Ghaldagstant il-kejl u I-konfigurazzjoni
tal-art setghu jvarjaw. Din il-kondizzjoni giet ac¢ettata mill-
appellati hekk kif jinghad fil-kuntratt innifsu. Ghal din ir-
raguni u sussegwentement, ma jistax jilmenta li skond kif
jghid hu I-kejl u I-konfigurazzjoni skond il-marki moghtija
mill-perit huma differenti minn dawk murija fil-pjanta. IlI-
Kurja a priori zammet id-dritt li dawn I|-elementi setghu
jkunu differenti.

“It-tielet prova hija li I-Kurja kkonsenjat il-pussess tal-art in
kwistjoni lis-soc¢jeta llum appellanti.”

20. Dwar kwistjonijiet ta’ fatt din il-qorti ma taqlibx
malajr il-konkluzjonijiet tal-ewwel qorti sakemm ma
jintweriex illi dawn huma manifestament Zzbaljati ghax
kontradetti mill-provi jew ma jsegwux logikament
minnhom.  Fil-kaz tallum Il-ewwel qorti strahet fuq il-
pjanta® mhejjija minn Joseph Randolph Camilleri fl-1999 u
r-rapport’® ta’ dan illi jghid illil-hajt divizorju li kien hemm
meta saret il-pjanta fI-1999 (i.e. mhux il-hajt li hemm illum
izda t-tieni haijt li tellghu I-atturi fI-1997 u li twaqqa’ wara s-
sentenza fil-kawza ta’ spoll fl-2004%) jikkorrispondi mal-
linja divizorja murija fuq il-kuntratt tal-1989. Ir-rapport
ikompli jghid illi fejn hemm din il-linja divizorja “fuq il-post
kien hemm feature li kien juri ¢ar id-divizjoni bejn iz-zewg
proprjetajiet. Dan il-feature kien dizlivell bejn I-art ta’ fug u
l-art tisfel.”

21.  ll-konkluzjoni tal-ewwel qorti dwar fejn ghandha
tkun il-linja divizorja hija ghalhekk wahda ragonevoli u
msejsa fuq xiehda oggettiva.

22.  Ir-ragunijiet imressqa mill-konvenuta fl-aggravju
taghha ma humiex konkluzivi. ll-fatt illi meta sar il-kuntratt
tal-1989 bejn I-atturi u l-amministratur tal-beni ekklezjastici
kien hemm dubji dwar il-konfigurazzjoni tal-art, tant illi gie
stipulat il-patt numru 12 fug imsemmi u I-hajt inbena aktar
il gewwa mil-linja divizorja, ma jibdilx |-istat ta’ proprjeta.

Langas ma huwa relevanti illi I-art kontestata kienet f'idejn
is-soCjeta konvenuta: il-haga kontestata tkun dejjem
2 Dok. RC1, fol. 15.

s Dok. NC2, foll. 13 et seq.

Ara para.5, supra.

fidejn il-parti konvenuta fl-azzjoni revindikatorja izda ma
hijiex prova konkluziva ta’ proprijeta.

23. Dan l-aggravju huwa ghalhekk michud u [-gorti
sejra tqis issa l-ewwel u t-tielet aggravji dwar |-
applikazzjoni tal-prin¢ipju prior in tempore potior in iure.
Dwar dawn Il-aggraviji, l-atturi wiegbu hekk:

“... il-kuntratt tal-1993 ma jitkellimx fuqg trasferiment ta’
dirett dominju izda dwar bejgh ta’ proprjeta. ll-Kurja ma
setghex tbigh proprjeta li ma kinetx taghha stante Ii kienet
ga ikkoncedietha lill-esponenti.

“‘Meta giet koncessa mil-Kurja kien hemm kondizzjoni i
entro 25 sena l-esponenti jifdi ¢-Cens u ghalhekk il-
proprjeta tigi libera u franka. L-esponenti hekk ghamel fl-
2007 u konsegwentement minn dak iz-zmien il-proprjeta
hija tal-esponenti libera u franka.

‘... minghajr pregudizzju ghas-suespost u fkaz li jigi
ritenut li d-dirett dominju jappartjeni lis-socjeta appellanti,
I-esponenti geghedin formalment jiddikjaraw li jridu jifdu ¢-
¢ens fuq l-art de quo a bazi tad-dritt kontrattwali lilhom
konc¢ess u fid-dawl ta’ dan kollu u sabiex jigi evitat litigju

ulterjuri, fkaz |i s-sentenza appellata tigi riformata,
jissottometti illi din ghandha tigi ulterjorment riformata fis-
sens li l-akkwist tas-soc¢jeta konvenuta huwa soggett

ghall-obbligazzjonijiet naxxenti mill-kuntratt tal-1989.

“It-tielet aggravju jirrigwarda l-effetti tal-kuntratt tal-2007.
B’applikazzjoni tal- ius superveniens dan il-kuntratt huwa
relevanti u dan ghar-ragunijiet ga spejagti fir-risposta
ghall-ewwel aggraviju.

“‘Apparti dan is-socjeta konvenuta tiddubita jekk [-atturi
setghux “jakkwistaw i¢-¢ens perpetwu tal-feles art”. Fil-
kuntratt tal-2007 huwa ma akkwistawx i¢-cens perpetwu.
Huma semplicement avallaw ruhhom mid-dritt lilhom
koncess fil-kuntratt tal-1989 Ii jakkwistaw proprjeta libera u
franka. Li hemm dan id-dritt huwa minghajr dubju. II-
kwistjoni donnha hi jekk dan d-dritt, limitatament ghal parti
zghira ta’ art mertu tal-kawza, jekk tali fidi kellux isir mal-
Kurja jew mas-socjeta appellanti.

“‘Mill-banda I|-wahda, jekk I-fidi kellu jsir mal-Kurja, dan
effettivament sar. Ghalhekk jekk is-socjeta appellanti
ghandha xi rimedju, dan mhux fil-konfron tal-esponenti
izda fil-konfront tal-Kurja.

“‘Mill-banda I-ohra, jekk il-fidi kellu jsir mas-socjeta
konvenuta, |-esponenti ga indikaw ir-rieda taghhom Kkif
spejagt fl-ewwel aggravju.

‘Fiz-zewg eventwalitajiet ir-rizultat ahhari jkun i |-
esponenti jkunu s-sidien assoluti bid-differenza Ii fit-tieni
alternattiva jkollhom ihallsu lis-so¢jeta appellanti ... u f'din
l-eventwalita din il-qorti ghandha taghti dawk il-
provvedimenti xierqa u opportuni sabiex jigi evitat litigju
ulterjuri.”

24. Dawn iz-zewg aggraviji tas-socjeta konvenuti huma
tajbin, u r-ragunijiet imressqga kontriehom mill-atturi huma
hziena.

25.  ll-fatt illi, meta l-amministratur tal-beni ekklezjastici
bigh il-proprjeta fI-1993, huwa kellu biss id-dirett dominju
ma jfissirx illi t-trasferiment ma jiswa ghal xejn; jiswa biss
ghal dak il-jedd li I-amministratur kellu u li seta’ ghalhekk
ighaddi lill-konvenuta. Effettivament, dak Ili xtrat il-
konvenuta tassew kienet il-proprjeta, ghalkemm ghal xi
zmien kellha niegsa I|-utli dominju li l-amministratur ma
setax ibigh ghax kien tal-atturi.

26.  Dwar jekk id-dirett dominju temporanju u |-proprjeta
ghaz-zmien ta’ wara li kisbet il-konvenuta kinux sodgetti
ghall-jedd tal-“atturi” li “jifdu” ¢-Cens, il-qorti taghmel dawn
l-osservazzjonijiet:

27.  Dak li ghamlu Il-atturi bil-kuntratt tal-2007 ma kienx
li “jifdu” ¢-Cens izda li jixtru d-dirett dominju u |-proprjeta
ghaz-zmien ta’ wara, kif ighid testwalment il-kliem tal-
kuntratt:

“By virtue of this deed Joseph Sciriha on behalf of the
Government of Malta, sells and transfers to the
purchasers who accept, purchase and acquire the
temporary directum dominium and the relative annual,
temporary and non revisabie ground rent ... which ground
rent expires on the twenty first (21%) day of February of
the year two thousand and fourteen (2014), and the
subsequent full ownership thereof ...”

28.  Strettament, i¢-Cens ma setax jinfeda la ma kienx
perpetwu. Ghalhekk id-dritt jew obbligu li kellhom [-atturi
tant il-patt numru 12 tal-kuntratt tal-1989 aktar ghandu
min-natura ta’ weghda ta’ bejgh milli min-natura ta’ fidi.
Weghda ta’ bejgh ma taghtix ius in re: il-bejgh li min
wieghed ikun ghamel lil terzi minkejja I-weghda jkun jiswa,

u min jixtri ma jkunx marbut bil-weghda. Ir-rimedju tal-
atturi ma huwiex dak li geghdin jippretendu llum izda, jekk
ikun il-kaz, azzjoni ta’ garanzija kontra |-amministratur tal-
beni ekklezjasti¢i jew, ukoll jekk ikun il-kaz, azzjoni
pawljana biex fl-interess taghhom jithassar dak i sar bi
ksur tal-weghda ta’ bejgh®.

29. Dawn l-aggravji huma ghalhekk milqugha izda,
ghalkemm iwasslu ghar-riforma tas-sentenza appellata,
fis-sens illi s-sentenza ghandha tithassar fejn I-ewwel qorti
lagghet |-ewwel talba tal-atturi u galet illi I-konvenuta ma
ghandha ebda titolu fuq I-art kontestata, ma jolqtux it-tieni
talba fejn Il-ewwel qorti ordnat I-izgumbrament tal-
konvenuta, billi I-utli dominju li ghandhom I-atturi sakemm
jaghlaq fil-21 ta’ Frar 2014 jaghtihom jedd ghall-pussess
wehedhom tal-art kontestata u ghalhekk ghall-
izgumbrament tal-konvenuta.

30. Jonqos ghalhekk Ili ngisu t-tieni aggravju tal-
konvenuta, i jghid illi l-atturi ma setghux iressqu din I-
azzjoni meta naqsu li jmexxu fiz-zmien ta’ sentejn moghti
lilhom fil-patt numru 12 tal-kuntratt tal-1989.

31. Dan l-aggravju huwa manifestament infondat u
jogrob lejn il-fieragh. Il-kuntratt tal-1989 jirregola r-
relazzjonijiet bejn l-amministratur tal-beni ekklezjastici u I-
atturi izda ghall-konvenuta huwa res inter alios acta illi
neque prodest neque nocet. ll-patt numru 12 jista’ se mai
jolgot ir-rimedju i l-atturi jista® ghandhom kontra I-
amministratur tal-beni ekklezjastiéi® izda ma jolqotx ir-
rimedju li ghandhom kontra terzi, fosthom is-socjeta
konvenuta.

32.  Dan l-aggravju huwa ghalhekk michud.

33. ll-qorti ghalhekk tiddisponi mill-appell billi tirriforma
s-sentenza appellata:

34. thassarha fejn laqghet I-ewwel talba u qalet
illi s-so¢jeta konvenuta ma ghandha ebda titolu fuq I-art
kontestata u, minflok, tichad dik it-talba u tghid illi s-
socjeta konvenuta ghandha titolu ta’ dirett dominju sal-21
ta’ Frar 2014 u |-proprjeta shiha wara |-21 ta’ Frar 2014; u
35. tikkonfermaha fejn lagghet it-talba ghall-
izgumbrament billi [-utli dominju |i ghandhom I-atturi

° Ara Marco Bongailas v. John Magri et, App. 15 ta’ Jannar 2002.

é Ara para. 28, supra.

jaghtihom titolu ghall-pussess eskluziv tal-art kontestata
ghallingas sal-21 ta’ Frar 2014. Meta tqis iz-zmien qasir li
fadlilhom |[-atturi fit-tgawdija tal-art kontestata, il-gorti
tordna illi l-sizgumbrament ghandu jsehh minnufih, bla
hsara ghal kull jedd ta’ kumpens |i jista’ jmiss lill-atturi
ghaz-zmien li kienu m¢ahhda mit-tgawdija tal-art.

36. L-ispejjez, kemm tal-ewwel grad kif ukoll ta’ dan I-
appell, ghandhom jingasmu bin-nofs bejn il-partijiet.

< Sentenza Finali >

